
Shri Nrisimhasaptakam

શ્રીનૃસિંહસપ્તકમ્ 

અદ્વૈતવાસ્તવમતેઃ પ્રણમજ્જનાનાં સમ્પાદનાય ધૃતમાનવસિંહરૂપમ્   ।
પ્રહ્લાદપોષણરતં પ્રણતૈકવશ્યં દેવં મુદા કમપિ નૌમિ કૃપાસમુદ્રમ્ ॥ ૧॥
નતજનવચનઋતત્વપ્રકાશકાલસ્ય દૈર્ઘ્યમસહિષ્ણુઃ ।
આવિર્બભૂવ તરસા યઃ સ્તમ્ભાન્નૌમિ તં મહાવિષ્ણુમ્ ॥ ૨॥
વક્ષોવિદારણં યશ્ચક્રે હાર્દં તમો હન્તુમ્ ।
શત્રોરપિ કરુણાબ્ધિં  નરહરિવપુષં નમામિ તં વિષ્ણુમ્ ॥ ૩॥
રિપુહૃદયસ્થિતરાજસગુણમેવાસૃઙ્મિષેણ કરજાગ્રૈઃ ।
ધત્તે યસ્તં વન્દે પ્રહ્લાદપૂર્વભાગ્યનિચયમહમ્ ॥ ૪॥
પ્રહ્લાદં પ્રણમજ્જનપઙ્ક્તેઃ કુર્વન્તિ દિવિષદો હ્યન્યે ।
પ્રહ્લાદપ્રહ્લાદં ચિત્રં કુરુતે નમામિ યસ્તમહમ્ ॥ ૫॥
શરદિન્દુકુન્દધવલં  કરજપ્રવિદારિતાસુરાધીશમ્ ।
ચરણામ્બુજરતવાક્યં તરસૈવ ઋતં પ્રકુર્વદહમીડે॥ ૬॥
મુખેન રૌદ્રો વપુષા ચ સૌમ્યઃ સન્કઞ્ચનાર્થં પ્રકટીકરોષિ ।
ભયસ્ય કર્તા ભયહૃત્ત્વમેવેત્યાખ્યાપ્રસિદ્ધિર્યદસંશયાઽભૂત્ ॥ ૭॥
ઇતિ શ‍ૃઙ્ગેરિ  શ્રીજગદ્ગુરુ શ્રીસચ્ચિદાનન્દશિવાભિનવનૃસિંહ  -
ભારતીસ્વામિભિઃ વિરચિતં શ્રીનૃસિંહસપ્તકં   સમ્પૂર્ણમ્ ।

